ԱՄՓՈՓԱԹԵՐԹ
«ՄԱՔՍԱՏՈՒՐՔԻ ԵՎ ՀԱՐԿԵՐԻ ՎՃԱՐՈՒՄԻՑ ԱԶԱՏՄԱՆ ՆՊԱՏԱԿՈՎ ՖԻԶԻԿԱԿԱՆ ԱՆՁԱՆՑ ԿՈՂՄԻՑ ՆԵՐՄՈՒԾՎՈՂ ՄՇԱԿՈՒԹԱՅԻՆ ԱՐԺԵՔՆԵՐԻ, ԱԶԳԱՅԻՆ ԱՐԽԻՎԱՅԻՆ ՖՈՆԴԵՐԻ ՓԱՍՏԱԹՂԹԵՐԻ ԵՎ ԱՐԽԻՎԱՅԻՆ ՓԱՍՏԱԹՂԹԵՐԻ ԲՆՕՐԻՆԱԿՆԵՐԻ ԿԱՐԳԱՎԻՃԱԿԻ ՀԱՍՏԱՏՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն
	30.06.2023թ.

	
	04/12289-2023

	Առարկություններ և առաջարկություններ չկան
	Ընդունվել է ի գիտություն:

	2. Հայաստանի Հանրապետության կրթության, գիտության, մշակույթի և սպորտի նախարարություն
	29.06.2023թ.

	
	01/12/16493-2023

	Ձեզ ենք տրամադրում ՀՀ կրթության, գիտության, մշակույթի և սպորտի նախարարության կողմից լրամշակված և խմբագրված «Մաքսատուրքի և հարկերի վճարումից ազատման նպատակով մշակութային արժեքների, ազգային արխիվային ֆոնդերի փաստաթղթերի և արխիվային փաստաթղթերի բնօրինակների կարգավիճակի հաստատման կարգը սահմանելու մասին» Հայաստանի Հանրապետության կառավարության որոշման նախագիծը:
Նախարարության կողմից առաջարկվել է՝
1) Նախագծի վերնագրի խմբագրական փոփոխություն․
2) Նախագծի 2-րդ կետում խմբագրական փոփոխություն և լիազոր մարմնի կողմից ՀՀ պետական եկամուտների կոմիտեին տեղեկությունների տրամադրման ժամկետի փոփոխություն․
3) Հավատարմագրված փորձագետների կողմից տրամադրվող եզրակացության հաստատում լիազոր մարմնի կողմից։
	Ընդունվել է: Կատարվել են համապատասխան փոփոխություններ։


	3. Հայաստանի Հանրապետության ֆինանսների նախարարություն
	04.07.2023թ.

	
	01/2-1/13178-2023

	Առաջարկություններ և դիտողություններ չկան
	Ընդունվել է ի գիտություն:

	4. Հայաստանի Հանրապետության արդարադատության նախարարություն
	31.07.2023թ.

	
	//34969-2023

	«Մաքսատուրքի և հարկերի վճարումից ազատման նպատակով ֆիզիկական անձանց կողմից ներմուծվող մշակութային արժեքների, ազգային արխիվային ֆոնդերի փաստաթղթերի և արխիվային փաստաթղթերի բնօրինակների կարգավիճակի հաստատման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Նախագծի 2-րդ և 3-րդ կետերի համաձայն՝ 
«2. Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետ հինգ աշխատանքային օրվա ընթացքում Հայաստանի Հանրապետության պետական եկամուտների կոմիտեին տրամադրել մշակութային արժեքների փորձաքննություն անցկացնող հավատարմագրված մասնագետների ցանկը։
3. Սույն որոշման 2-րդ կետով նախատեսված մասնագետների ցանկում հետագայում փոփոխությունների դեպքում՝ մասնագետների փոփոխված ցանկը ներկայացվում է Հայաստանի Հանրապետության պետական եկամուտների կոմիտե՝ այդպիսի փոփոխությունների իրականացումից հետո 3 աշխատանքային օրվա ընթացքում»:
Նախագծի հավելվածի 6-րդ կետի համաձայն՝ 
«Փորձագետների վերաբերյալ տեղեկատվությունը հրապարակվում է Լիազոր մարմնի և մաքսային մարմնի պաշտոնական կայքերում»:
Գտնում ենք, որ վերոնշյալ կարգավորումները սույն Նախագծով սահմանվել չեն կարող, քանի որ դրանք դուրս են սույն Նախագծի կարգավորման առարկայի շրջանակից, ինչը սահմանված է «Մաքսային կարգավորման մասին» օրենքի 174-րդ հոդվածի 15-րդ մասում, որի համաձայն՝ 
«Ֆիզիկական անձինք, ազատվելով մաքսատուրքերի և հարկերի վճարումից, կարող են ցանկացած եղանակով Հայաստանի Հանրապետություն ներմուծել մշակութային արժեքներ, ազգային արխիվային ֆոնդերի փաստաթղթերի և արխիվային փաստաթղթերի բնօրինակներ, որոնք ներառված են Միության մասին պայմանագրի 7-րդ հավելվածի 4-րդ կետում, և որոնց նկատմամբ երրորդ երկրների հետ առևտրում կիրառվում են ոչ սակագնային կարգավորման միջոցներ՝ Կառավարության սահմանած կարգով այդ ապրանքների կարգավիճակի հաստատման դեպքում»:
Միաժամանակ հարկ ենք համարում նշել, որ վերոնշյալ հարաբերությունները արդեն իսկ կարգավորված են Հայաստանի Հանրապետության կառավարության 2011 թվականի սեպտեմբերի 15-ի N 1471-Ն որոշման 1-ին հավելվածի 1-ին կետի 7-րդ ենթակետով, որի համաձայն՝ 
«7. Լիազոր մարմինն իր պաշտոնական կայքում տեղադրում և յուրաքանչյուր ամիս թարմացնում է հավատարմագրված փորձագետների վերաբերյալ տեղեկատվությունը, որը պետք է ներառի`
1) անունը, ազգանունը, հայրանունը.
2) փորձաքննության ոլորտները.
3) վկայագիր տալու տարեթիվը, ամիսը, ամսաթիվը.
4) հեռախոսահամարը և էլեկտրոնային փոստի հասցեն»:
2. Նախագծի հավելվածի 2-րդ կետում նախատեսվում է հետևյալը՝
« 2. Ապրանքներն առանց մաքսատուրքի և հարկերի ներմուծման նպատակով ֆիզիկական անձինք Եվրասիական տնտեսական միության օրենսդրությամբ սահմանված ուղևորային մաքսային հայտարարագրի հետ մեկտեղ մաքսային մարմիններին են ներկայացնում Ապրանքների վերաբերյալ մշակութային փորձագիտական եզրակացությունը (այսուհետ՝ փորձագիտական եզրակացություն)՝ հաստատված մշակույթի բնագավառում Հայաստանի Հանրապետության կառավարության քաղաքականության մշակման համար պատասխանատու պետական մարմնի (այսուհետ՝ Լիազոր մարմին) կողմից»:
Հայաստանի Հանրապետության կառավարության 2005 թվականի մայիսի 12-ի  N 630-Ն որոշման հավելվածի 24-րդ, 25-րդ և 27-րդ կետերի համաձայն՝ 
«24. Փորձաքննության տեսակին և փորձաքննության չափորոշիչներին համապատասխան իրականացված փորձաքննության արդյունքում պատվիրատուին տրվում է փորձագիտական եզրակացություն: 
25. Փորձագիտական եզրակացությունը լրացվում է հայերեն` տպագիր, և ներառում է`
ա) փորձագիտական եզրակացությունը (հնգանիշ համար),
բ) փորձաքննությունն իրականացրած հավատարմագրված մասնագետի անունը, ազգանունը, իսկ վերջինիս` իրավաբանական անձի հետ աշխատանքային պայմանագիր ունենալու դեպքում` իրավաբանական անձի լրիվ անվանումը,
գ) արժեքի անվանումը,
դ) արժեքի գիտական նկարագրությունը,
ե) արժեքի ստեղծման տարեթիվը (թվագրումը), հրատարակման տարեթիվը,
զ) արժեքի ստեղծման վայրը՝ երկիրը, հրատարակության վայրը, հրատարակչությունը,
է) արժեքի նյութը,
ը) արժեքի ֆիզիկական չափսերը (երկարություն, լայնություն, բարձրություն, տրամագիծ), քաշը, հարգը, էջերի թիվը, տպաքանակը և այլն,
թ) արժեքի պահպանվածությունը (ամբողջական, մասնակի, վերականգնված՝ մանրամասն նկարագրությամբ),
ժ) արժեքի պատրաստման տեխնիկան, տեխնիկական-տեխնոլոգիական բնութագիրը (ֆիզիկաքիմիական, կենսաբանական փորձաքննության արդյունքները),
ժա) հեղինակը (ստեղծողը),
ժբ) արձանագրության, ստորագրության, դրոշմի, կնիքի վերծանությունը, հատուկ նշաններ,
ժգ) ժողովուրդը, էթնիկական խումբը, դպրոցը,
ժդ) արժեքի՝ իր տեսակի կամ տիպի մեջ առանձնահատուկ լինելը,
ժե) արժեքի` պատմական, հնագիտական, ազգագրական, գեղարվեստական, կրոնական, մշակութաբանական, արվեստաբանական կամ գիտական հատուկ հետաքրքրություն ներկայացնելը,
ժզ) արժեքի` պատմամշակութային զարգացման վկայագիր-վավերագրի նշանակություն ունենալը,
ժէ) արժեքի` ազգային պատմամշակութային ժառանգության համար կարևոր նշանակություն ունենալը,
ժը) համաշխարհային մշակութային ժառանգության համար հետաքրքրություն ներկայացնելը,
ժթ) գինը (Հայաստանի Հանրապետության արժույթով),
ի) փորձաքննություն իրականացնող հավատարմագրված մասնագետի, իսկ վերջինիս` իրավաբանական անձի հետ աշխատանքային պայմանագիր ունենալու դեպքում` իրավաբանական անձի կնիքը և ստորագրությունը (իրավաբանական անձի դեպքում` նաև հավատարմագրված մասնագետի ստորագրությունը),
իա) տալու ամսաթիվը, ամիսը, տարեթիվը։ 
27. Փորձագիտական եզրակացությունը վավերական է արժեքի լուսանկարի առկայությամբ, որի շրջերեսին փորձաքննություն իրականացնող անձը լրացնում է արժեքի հիմնական չափորոշիչները (անվանումը, հեղինակը, ստեղծման տեղը, ժամանակը, չափսերը)»:
Հիմք ընդոնելով վերոգրյալը՝ գտնում ենք, որ վերոնշյալ պահանջները բավարարող և լիազորված պետական մարմնի կողմից հավատարմագրված մասնագետի կողմից տրված Ապրանքների վերաբերյալ մշակութային փորձագիտական եզրակացությունը (այսուհետ՝ փորձագիտական եզրակացություն) մշակույթի բնագավառում Հայաստանի Հանրապետության կառավարության քաղաքականության մշակման համար պատասխանատու պետական մարմնի կողմից հաստատելու պահանջը խնդրահարույց է, ինչպես նաև, այդ կարգավորումից պարզ չի դառնում, թե ի՞նչ ընթացակարգով է իրականացվելու այդ հաստատումը:
Նույնը վերաբերում է Նախագծի հավելվածի 5-րդ կետում առկա կարգավորմանը, որի համաձայն՝ 
«5. Սույն կարգի 2-րդ կետում նշված փորձաքննության իրականացման նպատակով անձը ապրանքները ներմուծելուց հետո նախքան մաքսային հայտարարագրումը դիմում է փորձագետին՝ ներկայացնելով փորձաքննության իրականացման համար պահանջվող փաստաթղթերը, որոնք ենթակա են հաստատման Լիազոր մարմնի կողմից»:  
3. Նախագծի հավելվածի 4-րդ կետում ենթաօրենսդրական նորմատիվ իրավական ակտին հղում կատարելիս անհրաժեշտ է պահպանել «Նորմատիվ իրավական ակտերի մասին» օրենքի 17-րդ հոդվածի 7-րդ և 8-րդ մասի պահանջները, որի համաձայն՝
«7. Ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
8. Հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը»:

	






1․ Ընդունվել է, կատարվել է փոփոխություն:








































2․ Ընդունվել է ի գիտություն։ Նշված առաջարկը ներկայացվել է լիազոր մարմնի՝ Հայաստանի Հանրապետության կրթության, գիտության, մշակույթի և սպորտի նախարարության կողմից, ինչով պայմանավորված լիազոր մարմնի կողմից հաստատման դրույթների մասով կարևորվում է լիազոր մարմնի դիրքորոշումը։
Ինչ վերաբերում է լիազոր մարմնի կողմից հաստատման ձևաչափին, ապա նախագծով նախատեսվել է, որ այդպիսի ձևաչափը կսահմանվի Հայաստանի Հանրապետության պետական եկամուտների կոմիտեի և Լիազոր մարմնի համատեղ հրամանով։












































  

























3․ Ընդունվել է, կատարվել են փոփոխություններ։

